
NJËSIA E MENAXHIMIT TË PROGRAMIT TË FONDIT GLOBAL

TERMAT E REFERENCËS 
PËR SHPREHJEN E INTERESIT
PËR

PROJEKT PROPOZIME NË KUADËR TË GRANTIT TË TRANZICIONIT TË FONDIT GLOBAL PËR HIV/AIDS DHE TB

PËR PROGRAMIN

“PËRSHKALLËZIMI DHE SIGURIMI I QËNDRUESHMËRISË SË PËRGJIGJES KOMBËTARE NDAJ HIV/AIDS DHE TB TEK POPULLATA VULNERABËL”
I. HYRJE

Shqipëria vazhdon të ketë një epidemi me prevalencë të ulët të infeksionit HIV. Në fund të dhjetorit 2019, u raportuan gjithësej 1305 raste me infeksionin HIV. Megjithatë, numri i rasteve të reja të HIV të raportuara është në rritje vitet e fundit. Ndërsa numri vjetor i rasteve të raportuara mbeti nën 40 deri në vitin 2006, midis vitit 2008 dhe 2018 numri vjetor i rasteve u rrit më shumë, me dyfish nga 49 raste (2008) në 127 raste (4.5 raste/100.000 që ishte niveli më i lartë) në 2016, dhe 102 raste të reja në 2018.

Në fund të vitit 2019, prevalenca e HIV-it u vlerësua në 0.04%, ndërsa incidenca ishte 3.6 për 100.000 persona. Sidoqoftë, të dhënat në dispozicion ka të ngjarë të jenë një nënvlerësim i numrit aktual të rasteve të HIV. Këto bazohen në të dhënat e testimit për HIV, nderkohë që vetëm një pjesë shumë e vogël e popullatës po testohet për HIV, veçanërisht në popullatat kyç.  Për më tepër, shumica e testimit për HIV kryhen në fazat e vonë të infeksionit (rreth 60% e rasteve të reja të raportuara), kështu që, shifrat  të raportuara nuk përfaqësojnë nivelin aktual të infeksionit. Sipas UNAIDS Spectrum 2017, numri i njerëzve që jetojnë me HIV në Shqipëri ishte 1400.

Shpërndarja gjeografike e HIV - Epidemia e HIV është e përqendruar në kryeqytetin Tiranë, ku jeton mbi një e katërta e 2.8 milion e popullatës shqiptare.

Mënyrat e transmetimit - Megjithëse të dhënat nga raportimi i rasteve sigurojnë disa informacione të vetë-raportuara mbi rrugët e transmetimit, këto të dhëna nuk ofrojnë një informacion të saktë në lidhje me rreziqet specifike, veçanërisht midis personave që konsiderohet se jenë infektuar me HIV nëpërmjet rrugës heteroseksuale. Në vitin 2019, mënyra mbizotëruese e transmetimit u raportua ajo heteroseksuale, por fakti që pothuajse tre të katërtat e rasteve me HIV ishin meshkuj, si dhe fakti që ekziston një numër relativisht i lartë i çifteve sero-diskordante, mund të tregojë se transmetimi te MSM është i nënraportuar - ndoshta për shkak të stigmës dhe diskriminimit ndaj MSM.
Popullatat  kyç dhe vulnerabël

Të dhënat e studimit të Bio-BSS të kryer në vitin 2019 zbuluan nivele të ulëta të infeksionit HIV midis të gjithë popullatave kyç, megjithëse vërehet një rritje e lehtë e prevalencës së HIV te Personat qe Injektojnë Drogë (PID) dhe MSM, respektivisht 1.4% dhe 2.0%. Në 150 punonjëse të seksit të testuara, u gjet vetëm një rast HIV. Sidoqoftë, rezultatet e Bio-Bss treguan gjithashtu se sjelljet me rrezik të lartë ishin të zakonshme në të gjithë popullatat kyç, veçanërisht midis PID dhe MSM.

Personat që Injektojnë Drogë (PID) - Rezultatet nga studimi i Bio-Bss në vitin 2019 treguan një prevalencë relativisht të ulët të infeksionit HIV prej 1.4%, dhe 3.8% për Sifilizin. Sidoqoftë, prevalenca e hepatitit C ishte shumë e lartë rreth 44%. Numri i rasteve me HIV të lidhura me përdorimin e drogës me injektim ka mbetur i vogël me kalimin e viteve. Sidoqoftë, nivelet e larta të raportuara të shkëmbimit të ageve/shiringave nxjerrin në pah potencialin e lartë e të vazhdueshëm për përhapjen e HIV midis PID: rezultatet nga studimi më i fundit i 2019, Bio-BSS zbuloi se 41% e PID kanë shkëmbyer age ose shiringa në muajin e fundit: shumica nga ata që shkëmbjne (25% e të gjithë PID) e bënë këtë me një person, ndërsa 14% i shkëmbejnë me dy deri në tre persona, dhe 2% me më shumë se katër.

Një vlerësim programatik i kohëve të fundit i popullatave kyç tregoi se pjesa më e madhe e PID injektojnë zakonisht në vende/shtëpi të braktisura, hapësira të hapura, rrugë, parqe etj. Kjo më së shumti ndodh gjatë kohës kur këto vende nuk frekuentohen nga njerëzit e zakonshëm dhe prandaj PID janë gjithashtu një grup jo shumë i dukshëm. Injeksionet zakonisht merren gjatë orëve të para të mëngjesit 05:00 - 11:00 dhe pasdite ndërsa ka dritë të mjaftueshme. Gjithashtu, një pjesë e vogël e PID përdorin shtëpitë e tyre për injektimin e drogës.
Meshkujt që Kryejnë Seks me Meshkuj  (MSM) – studimi i Bio-BSS 2019, tregon një prevalencë të HIV prej 2.0% dhe një prevalencë të Sifilizit prej 1.9%. Në studimin e Bio-Bss të vitit 2011, një e katërta deri në një e treta e MSM seksualisht aktivë raportuan të kenë katër ose më shumë partnerë meshkuj; ndërsa vetëm 14% e MSM raportojnë se përdorin prezervativ në mënyrë të vazhdueshme. Sidoqoftë, rezultatet e studimit të Bio-BSS për vitin 2019 treguan një përdorim shumë më të lartë të prezervativit në mardhënien e fundit seksuale (74%). Rezultatet e Bio-BSS vitit 2019 tregojnë se një përqindje shumë e lartë (58%) e MSM bëjnë seks me partnerë me pagesë, me 54% që marrin para në këmbim të seksit. Përdorimi i prezervativit në mardhënien e fundit seksuale me një partner me pagesë ishte relativisht i lartë në 79%, megjithëse përdorimi i vazhdueshëm i prezervativit me partnerët me pagesë ishte vetëm 55%. Shkalla relativisht e ulët e përdorimit të prezervativit i bëjnë MSM veçanërisht vulnerabël ndaj HIV, ndërsa testimi i rregullt për HIV pengohet nga stigma e lartë dhe mungesa e shërbimeve të testimit anonim të targetuar. Sidoqoftë, krahasimi midis rezultateve të Bio-Bss 2011 dhe 2019 tregon një trend pozitiv, nga vetëm 24% MSM që raportonin se janë testuar ndonjëherë për HIV në 2011, kjo shifër shkon në 50% në 2019.

MSM është popullata më e fshehtë në Shqipëri, prandaj aktivitetet e MSM nuk janë shumë të dukshme për shkak të stigmës dhe diskriminimit ndaj kësaj popullate kyç. 

Punëtorët e Seksit (PS) - Rezultatet e studimeve të Bio-BSS në 2008, 2011 dhe 2019 zbulojnë një tendencë në rënie në përqindjen e punonjëseve të seksit që raportuan të merrnin para në këmbim të seksit para moshës 18 vjeç - nga 50% në 2008 në 42.3% në 2008 dhe 31% në 2019. Në mënyrë të ngjashme, në vitin 2019, përqindja e PS që morën para në këmbim të seksit para moshës 14 vjeç ishte tre herë më e ulët në krahasim me vitin 2011 (12.5%), ndërsa kjo ishte edhe më e lartë në 2008 (15%). Puna e seksit në Shqipëri përfshin rreth pesë lloje të ndryshme vendesh/pikash ku PS mblidhen, gjejnë partnerë seksualë ose përfshihen në aktivitete seksuale, ku më shumë se një e treta e tyre frekuentojnë hapësira jashtë/stacione autobusi dhe parqe. Shërbimet seksuale nuk ofrohen vetëm në këto pika. Ekzistojnë dëshmi se shumë punonjëse seksi të reja, ose të ashtuquajtura punonjëse seksi të "klasës së mesme" si studente janë aktive në rrjetet sociale, të cilat nuk janë të dukshme dhe tejet të fshehura.

FONDI GLOBAL NË SHQIPËRI

Fondi Global është një mekanizëm financiar që siguron fonde për vendet që mbështesin programet që parandalojnë, trajtojnë dhe kujdesen për njerëzit me HIV dhe AIDS, Tuberkuloz dhe alaria. Që nga viti 2005, Fondi Global ka mbështetur luftën kundër HIV/AIDS dhe TB në Shqipëri. Fokusi i përgjithshëm i grantit të fundit të Fondit Global (granti i tranzicionit) 2020-2022 është në përgatitjen e Shqipërisë për një kalim gradual të përgjigjes kombëtare ndaj HIV, nga një mbështetje financiare e Fondit Global në atë të qëndrueshmen, në burimet kombëtare. Kjo nënkupton një fokus të vazhdueshëm në shërbimet e parandalimit të HIV për popullata kyç (PK), si dhe aktivitetet që adresojnë në mënyrë specifike çështjet e tranzicionit. 

Granti ka për qëllim të sigurojë një reagim katalitik dhe të ndërtojë struktura që mbështesin lidhjen midis qeverisë dhe institucioneve kombëtare, duke u fokusuar në qëndrueshmërinë financiare të programeve kombëtare të tuberkulozit dhe HIV. Programi i jep prioritet ndërhyrjeve që adresojnë problematikat e tuberkulozit dhe HIV-it në vend, identifikimit dhe zgjerimit të ndërhyrjeve te popullatat kyçe të prekura në qytetet e zgjedhura; uljen e stigmës dhe diskriminimit; akses të barabartë dhe ofrimin e shërbimeve me cilësi te larte për parandalimin, trajtimin, kujdesin dhe mbështetjen me fokus në popullatat kyç më të prekura nga HIV dhe TB.
II. TERMAT E REFERENCËS PËR NDËRHYRJET E PROGRAMIT 

MSHMS kërkon partnerë si NP (nën përfitues)/OJF për zbatimin e aktiviteteve të ndërhyrjeve/komponentëve për grantin e HIV për vitet 2020, 2021, 2022. Pasi të angazhohen nga MSHMS, NP do jenë përgjegjëse për zbatimin e aktiviteteve të programit, për menaxhimin transparent të fondeve dhe arritjen e rezultateve të dakortësuara brenda buxhetit të miratuar dhe planit të punës. 
NDËRHYRJA 1

PROGRAMET E PARANDALIMIT PËR MSM DHE TG
OBJEKTIVAT

Granti i tranzicionit do të vazhdojë të mbështesë shërbimet ekzistuese për MSM në Tiranë dhe në qytete të tjera, përmes shërbimeve “outreach” dhe njësive të lëvizshme, por me një fokus të qartë në fuqizimin e qëndrueshmërisë. Modelet e shërbimeve do të përqendrohen më shumë në partneritetet lokale midis komuniteteve LGBTI, OJF-ve lokale, bashkive dhe MSHMS. Kjo do të përfshijë zvogëlimin e numrit të punonjësve në terren, dhe përdorimin e qasjeve të reja nëpërmjet mediave sociale - të tilla si Facebook, Instagram, Grinder - me qëllim arritjen dhe dhënien e shërbimit të një numri më të madh të MSM, në mënyrë të veçantë të të rinjve.

Qëllimi i kontratës është të kontrollojë dhe të parandalojë përhapjen e mëtejshme të HIV në popullatën MSM dhe TG në rrethet e përzgjedhura të vendit (Tiranë, Durrës, Elbasan, Vlorë dhe Korcë). 
Kontraktuesi do të ofrojë një paketë shërbimesh të përshkruara si më poshtë:

a. Zbatimi i strategjive të përshtatshme të ndryshimit të sjelljes

Ofrimi i shërbimeve për MSM dhe TG nëpërmjet Pikave të Palëvizshme të Shërbimit (PSHP), nëpërmjet njësive të lëvizshme (furgonë), të cilat do të lejojnë arritjen e MSM në vendet ku ata takohen dhe mblidhen si në parqe, bare etj. Ekipi i njësisë së lëvizshme do të veprojë në bashkëpunim të ngushtë me (PSHP) duke ofruar një sërë shërbimesh, duke përfshirë testimin; dhënien e materialeve të Informim Edukim Komunikimit për MSM dhe TG.
b. Sigurimi i shpërndarjes të kondomit & lubrifikantë
· Promovimi i përdorimit të kondomit & lubrifikantë nëpërmjet shpërndarjes falas të tyre përmes PSHP, edukatorëve bashkëmoshatarëve/punonjësve në terren.

· Sigurimi që kondomët & lubrifikantë, të jenë lehtësisht të disponueshëm dhe të shpërndahen në zonat e projektit.

c. Ofrimin e  shërbimeve të këshillimit dhe testimit për HIV (TKH)

· Ofrimi i këshillimit për HIV/HepC/HepB/Sifilizi dhe testimi i shpejtë në PSHP për MSM dhe të TG. 

· Ofrimi i testimit në vendet ku MSM dhe TG mblidhen, të promovohet dhe të kryhet përmes njësive të lëvizshme. 

· Referimi/shoqërimi i rasteve HIV/HepC/HepB/Sifiliz pozitivë në strukturat e kujdesit shëndetësor.

d. Promovimi i një mjedisi të përshtatshëm për të adresuar stigmën.
NDËRHYRJE 2

PROGRAMET E PARANDALIMIT PËR PERSONAT QË INJEKTOJNË DROGË (PID) DHE TË BURGOSURIT 
OBJEKTIVAT. 

Granti i tranziconit do të vazhdojë të mbështesë shërbimet ekzistuese për PID në Tiranë dhe qytete të tjera si: Durrës, Elbasan, Berat, Vlorë and Korca, përmes shërbimeve “outreach” dhe njësive të lëvizshme, dhe me një fokus të qartë në fuqizimin e qëndrueshmërisë. Modeli i ofrimit të shërbimeve do të fokusohet në cilësinë dhe aksesin ndaj shërbimeve me synim përmirësimin e përdorimit te tyre, rritjes së mbulimit dhe fuqizimin e qëndrueshmërisë. Modelet e shërbimeve do të përqendrohen më shumë në partneritetet lokale midis, OJQ-ve lokale, Bashkive dhe MSHMS. 

Qëllimi i kontratës është të kontrollojë dhe të parandalojë përhapjen e mëtejshme të HIV në popullatën e PDI dhe të burgosurve. 
Kontraktuesi do të ofrojë një paketë shërbimesh të përshkruara si më poshtë:

A. SIGURIMI I SHËRBIMEVE PËR REDUKTIMIN E DËMIT

Ofrimi i shërbimeve për reduktimin e dëmit

· Ofrimi i shërbimeve nëpërmjet Pikave të Shërbimit të Palëvizshme (PSHP), dhe/ose  njësive te lëvizshme (furgona), në qytetet Tiranë, Durrës, Elbasan, Berat, Vlorë dhe Korcë.  Shërbime  gjithëpërfshirëse për PID do të ofrohen në mënyrë të integruar siç janë: shërbimet në terren; mbështetje psiko-sociale për PID dhe familjet e tyre; informim, edukim dhe komunikim (IEK) për HIV, përdorimin e drogës dhe infeksione të tjera të transmetuara nëpërmjet gjakut; akses në shërbimet e testimit për HIV; sigurimi i trajtimit të plagëve; referimi ndaj trajtimit për varësinë nga droga; referim në qendrat e MMT, advokasi për shërbimet e reduktimit të dëmit. 

· Sigurimi i shpërndarjes e shiringave për injektim;
· Inkurajimi i kthimit të shiringave të përdorura; 

· Informim dhe ofrimi i materialeve të Informim Edukim Komunikimit.  

a. Sigurimi i shpërndarjes së kondomëve
· Promovimi i përdorimit të kondomit nëpërmjet shpërndarjes falas të kondomëve përmes PSHP, edukatorëve, bashkëmoshatarëve/punonjësve në terren.

· Sigurimi që kondomët të jenë lehtësisht të disponueshëm dhe të shpërndahen në zonat e projektit.

b. Ofrimin e  shërbimeve të këshillimit dhe testimit për HIV (TKH)

· Ofrimi i këshillimit për HIV/HepC/HepB/Sifilizi dhe testimi i shpejtë në PSHP për PID. 

· Promovimi dhe ofrimi i testimit në vendet ku PID mblidhen, edhe nëpërmjet njësive mobile. 

· Referimi/shoqërimi i rasteve HIV/HepC/HepB/Sifiliz pozitivë në strukturat e kujdesit shëndetësor.
c. Promovimi i  një mjedisi të përshtatshëm për të adresuar stigmën.
B. PARANDALIMI I HIV NË BURGJE
Kontraktori do të ofrojë shërbimet e mëposhtme në burgjet e përzgjedhur, si: Peqin, Rrogozhinë, Fier, Burgu i grave 315 (Tiranë), burgu 302 (paraburgim Tiranë), burgu 313 (paraburgim Tiranë), burgu Reç, burgu Berat. 
· Ofrimi i materialeve për Informim Edukim Komunikim 

· Shpërndarje e kondomëve; 

· Ofrimi i testimit dhe këshillimit për HIV;

NDËRHYRJE  3

PROGRAMET E PARANDALIMIT PËR PERSONAT QË INJEKTOJNË DROGË (PID) 

a. Terapia Mbajtëse me Metadon (TMM) për PID

· Ofrimi i Terapisë Mbajtëse me Metadon (TMM) në qendrat: Tiranë, Durrës, Shkodër, Vlorë, Korcë, Elbasan, Berat, Fier dhe Sarandë;

· Promovimi i përdorimit të kondomit nëpërmjet shpërndarjes falas të kondomëve në qendrat e TMM;

· Ofrimi i këshillimit për HIV/HepC/HepB/Sifilizi dhe testimi i shpejtë në qendrat TMM;
· Referimi/shoqërimi i rasteve me HIV/HepC/HepB/Sifiliz pozitivë në strukturat e kujdesit shëndetësor.
b. Promovimi i një mjedisi të përshtatshëm për të adresuar stigmën.
NDËRHYRJE 4
PROGRAMET E PARANDALIMIT PËR PUNONJËSET E SEKSIT (PS)
OBJEKTIVAT. 

Granti i tranziconit do të vazhdojë të mbështesë shërbimet ekzistuese për PID në Tiranë. Modeli i ofrimit të shërbimeve për PS duhet të jetë në përputhje me karakteristikat dhe nevojat e PS, dhe do të fokusohen në cilësinë dhe aksesin ndaj shërbimeve me synim përmirësimin e përdorimit të tyre, rritjes së mbulimit dhe fuqizimin e qëndrueshmërisë. Kjo mund të përfshijë përdorimin e qasjeve të reja nëpërmjet mediave sociale të tilla si Facebook, Instagram, me qëllim arritjen dhe dhënien e shërbimit të një numri më të madh të PS, në mënyrë të veçantë të vajzave të reja. Qëllimi i kontraktorit, është të kontrollojë dhe të parandalojë përhapjen e HIV në popullatën e PS. 
Kontraktuesi do të ofrojë një paketë shërbimesh të përshkruara si më poshtë:

a. Zbatimi i strategjive të përshtatshme të ndryshimit të sjelljes
· Ofrimi i shërbimeve për PS nëpërmjet Pikave të Palëvizshme të Shërbimit (PSHP), dhe punojësve “outreach”. 
· Ofrimi i materialeve informuese të Informim Edukim Komnikimit për PS.
b. Sigurimi i shpërndarjes së kondomit
· Promovimi i përdorimit të kondomit nëpërmjet shpërndarjes falas të kondomëve përmes PSHP, edukatorëve bashkëmoshatarëve/punonjësve në terren.
· Sigurimi që kondomët të jenë lehtësisht të disponueshëm dhe të shpërndahen në zonat e projektit.
c. Ofrimin e  shërbimeve të këshillimit dhe testimit për HIV (TKH)

· Ofrimi i këshillimit për HIV/HepC/HepB/Sifilizi dhe testimi i shpejtë në PSHP për PS. 

· Referimi/shoqërimi i rasteve HIV/HepC/HepB/Sifiliz pozitivë në strukturat e kujdesit shëndetësor.
d. Promovimi i një mjedisi të përshtatshëm për të adresuar stigmën.
NDËRHYRJE  5

TRAJTIMI, KUJDESI DHE MBËSHTETJA TREATMENT

Objekti i kontratës është të sigurojë mbështetje për grupet vetëndihmës (terapi grupi). 

· Organizimi i tavolinave të rrumbullakta për PJHA dhe anëtarët e familjeve të tyre, si një ndërhyrje për të adresuar nevojat psiko-sociale të pacientëve. 

NJËSIA E MENAXHIMIT TË PROGRAMIT TË FONDIT GLOBAL
KRITERET E PËRZGJEDHJES SË NËNPËRFITUESVE (TË PËRGJITHSHME DHE TË VECANTA), LISTA E DOKUMENTACIONIT, PIKËZIMI I KRITEREVE TË PËRZGJEDHJES.
Njësia e Menaxhimit të Programit, bazuar në Manualin e Operimit si dhe duke iu refruar situatës me të cilën po përballet vendi ynë e shkaktuar nga sëmundja COVID-19, ku një pjesë e shërbimeve ndaj qytetarëve janë të mbyllura, hartoi Kriteret e përzgjedhjes së NënPërfituesve, si ato të përgjithshme dhe ato të vecantat, listën e dokumentave që OJF duhet të plotësojnë, si dhe Pikëzimin e kritereve të përzgjedhjes së OJF, të hartuar nga stafi i NjMP.
Kriteret e Vlerësimit për Përzgjedhjen e NënPërfituese 
Kriteret për pranimin në procesin e përzgjedhjes

Kërkesat/kushtet minimale për pranimin e propozimit mbi implementimin e ndërhyrjes/komponentit të programit, janë si më poshtë:

· Formularin e shprehjes së interesit (Aneksi I)

· Paraqitja e listës së dokumentacionit  (Aneksi II) 

· Nënshkrimi i një Deklarate mbi Organizatën, e cila nuk është në kushtet e konfliktit të interesit në përputhje me Ligjin Nr. 9367, datë 7.4.2005 “Për parandalimin e konfliktit të interesave në ushtrimin e funksioneve publike” (vetëdeklarim).
Përveç kësaj, organizatat që aplikojnë duhet:
· Të jenë të regjistruara sipas legjislacionit në fuqi.

· Të kenë eksperiencë dhe të dëshmojnë se kanë qenë aktive, kanë qënë të përfshira në zbatim të projekteve 

Lista e Dokumentacionit
Organizatat e interesuara (jo fitimprurëse, kombëtare, ndërkombëtare), të cilat do aplikojnë në thirrjen “Shprehje e Interesit”, duhet të plotësojnë listën e dokumentave të mëposhtëm, me qëllim evidentimin e kapaciteteve të organizatë së tyre në zbatimin e aktiviteteve të komponentit/ndërhyrjes të programit për të cilin aplikojnë:
· Dokument i Regjistrimit të Organizatës në Gjykatë (ose dokument i barazvlefshëm), (kopje);

· Statuti, Akti i Themelimit dhe Programi i Organizatës (kopje);

· CV e Organizatës dhe CV e stafit që do të punojë apo që do të përfshihet në komponentin e programit për të cilën aplikon;

· Organizata duhet të paraqesë 2 (dy) Letra Reference mbi realizimin me sukses të projekteve të tjera të mëparshme.

· Vërtetim i llogarisë bankare të Organizatës, si dhe emrin/emrat e personave të autorizuar të kryejnë veprime bankare.

Dokumentat e kërkuar më poshtë mund të merren/sigurohen ONLINE nga autoritetet përkatëse kompetente:
· Bilanci financiar i vitit të fundit (2018); (Online tek Tatimet)
· Dëshmi nga gjykata që Organizata nuk është në situatë falimentimi, likuidimi, përfundim aktiviteti, janë në gjendje të falimentimit, likuidimit, ndërprerjes së veprimtarisë, falimentimit ose marrëveshjes me donatorët/kreditorët ose ndonjë situatë të ngjashme që lind nga një procedurë e të njëjtit lloj ose që i nënshtrohen një procedure të të njëtit lloj; (Online tek e-albania/tek Tatimet që kanë status aktiv);
· Dëshmi penaliteti (certifikatë e gjendjes gjyqësore) për Drejtorin Ekzekutiv të OJF-së; (Online tek e-albania)
· Vërtetim nga organet tatimore që Organizata është në përputhje me detyrimet në lidhje me pagesën e kontributeve të sigurimeve shoqërore, tatimet dhe detyrime të tjera, sipas dispozitave ligjore në fuqi; (Online tek e-albania/tek Tatimet)

Dokumentat e kërkuar si më poshtë do të plotësohen nëpërmjet plotësimit të VETEDEKLARIMIT për cdo dokument të listuar:
· Vërtetim që Organizata nuk është e pezulluar me urdhër të gjykatës;  

· Vërtetim që Organizata nuk ka kontrata të pezulluara nga donatorë; 
·  Drejtuesi Ekzekutiv i organizatës nuk ka marrë një gjykim me fuqi res judicata, për një vepër penale që ndikon në integritetin e tyre profesional ose përbën një sjellje të pahijshme profesionale;
· Nënshkrimi i një Deklarate mbi Organizatën, e cila nuk është në kushtet e konfliktit të interesit në përputhje me Ligjin Nr. 9367, datë 7.4.2005 “Për parandalimin e konfliktit të interesave në ushtrimin e funksioneve publike”(Vetëdeklarim).
Kriteret Eleminuese të Nënpërfituesve.
Organizatat (nënpërfituesit) të cilat do të përjashtohen automatikisht nga përzgjedhja, do të jenë ato organizata të cilat:

· Drejtuesi Ekzekutiv i organizatës është i dënuar me vendim të formës së prerë për një ose më shumë nga akuzat e mëposhtme: pjesëmarrje në organizatat kriminale, korrupsion, mashtrim, pastrim parash;

· Drejtuesi Ekzekutiv i organizatës është në situatë falimentimi, likuidimi, përfundim aktiviteti, janë në gjendje të falimentimit, likuidimit, ndërprerjes së veprimtarisë, falimentimit ose marrëveshjes me donatorët/kreditorët ose ndonjë situatë të ngjashme që lind nga një procedurë e të njëjtit lloj ose që i nënshtrohen një procedure të të njëtit lloj;
· Drejtuesi Ekzekutiv i organizatës ka marrë një gjykim me fuqi res judicata, për një vepër penale që ndikon në integritetin e tyre profesional ose përbën një sjellje të pahijshme profesionale;
· Organizata nuk është në përputhje me detyrimet e tyre në lidhje me pagesën e kontributeve të sigurimeve shoqërore, tatimet dhe detyrimet, sipas dispozitave ligjore ne fuqi;

· Organizata është e anëtarësuar apo bashkëvepron si parti politike; 

· Organizata është e pezulluara me urdhër të gjykatës;  

· Organizata ka kontrata të pezulluara nga donatorë;  

· Oganizata është organizatë fitimprurëse;

· Organizatat të cilat në Formularin e Shprehjes së Interesit, kanë aplikuar në një komponent apo ndërhyrje e cila nuk është pjesë apo nuk është në një linjë me Termat e Referencës së Programit;
PROCESI I VLERËSIMI I NËNPËRFITUESVE
Vlerësimi i Organizatave (Nënpërfituesve) do të zhvillohet duke kaluar në 2 (dy) faza:

Faza e I: Vlerësimi Administrativ (plotësimi i listës së dokumentave)
Mosdorëzimi i dokumentacionit në kohë apo dokumentacioni i paplotësuar (referuar Aneksit II, shpalljes së publikuar), si dhe prezantimi jo i saktë i të dhënave, nuk i kualifikon organizatat për në fazën tjetër – në Fazën e dytë, atë tëVlerësimi Teknik;

Komisioni i Vlerësimit, rezervon të drejtën të kërkojë nga aplikantët që të ofrojnë dokumentet mbështetëse, mbi ato dokumenta të paraqitura.

Komisioni i Vlerësimit do të refuzojë cdo aplikim nga organizata, kur konstaton se organizata është në kushtet e konfliktit të interesit në përputhje me Ligjin Nr. 9367, datë 7.4.2005 “Për parandalimin e konfliktit të interesave në ushtrimin e funksioneve publike”.
Faza e II: Vlerësimi Teknik ( Kriteret e vlerësimit)
Vetëm organizatat që kanë kaluar Fazën e parë – atë të Vlerësimit Administrativ, do të vlerësohen gjatë Fazës së dytë (Vlerësimi Teknik), sipas kritereve dhe pikëzimit të përshkruar si më poshtë:
· Eksperienca e Organizatës: 20 pikë
· CV e stafit që punon në Organizatë si dhe CV e stafit që do të punojë apo që do të përfshihet në projekt : 20 pikë
· Kapacitetet e Organizatës për Monitorim dhe Vlerësim; 15 pikë
· Letra Reference (2): 10 pikë
· Ndërhyrje të mëparshme: 10 pikë

· Eksperienca apo bashkëpunime të mëparshme me Fondin Global: 5 pikë

· Qëndrueshmëria në Program : 20 pikë
Njoftimi i Rezultateve dhe Ankimimi
Cdo aplikant që kualifikohet apo që nuk kualifikohet, ka të drejtën e ankimimit.
· Afati i dorëzimit të dokumentacionit të kërkuar - 10 (dhjetë) ditë nga data e përfundimit të shpalljes në gazetë;
· Vlerësimi indikativ administrativ – 5 (pesë) ditë;

· Njoftimi i aplikuesve, të cilët kanë kanë kaluar fazën e parë, atë të vlerësimit administrativ: 1(një) ditë;

· Pranimi dhe vlerësimi i ankesave: 3 (tre) ditë;
· Vlerësimi teknik (në varesi të numrit të tyre) - 10 (dhjetë) ditë pune (mund të rishikohet në varësi të numrit të aplikuesve);
· Njoftimi i aplikuesve që kanë kaluar fazën e dytë – Vlerësimin Teknik

· Pranimi dhe vlerësimi i ankesave: 3 (tre) ditë

· Shpallja e fituesve: Organizatat të cilat i kanë dërguar propozimet do të njoftohen për rezultatet e vlerësimit 3 (tre) ditë pas marrjes së vendimit dhe shqyrtimit të ankesave;
